
Vilmund Jacobsen

Tað var fyrst í hesum árinum, 
at fyritøkan Sp/f El-Teknik í 
Leirvík fór undir bygging av 
nýggjum virkisbygningi á 
vinnuøkinum á ferjuleguni 
í Leirvík, og hin 19. mai í ár 
veittraðu fløggini, tá virkis
bygningurin varð reistur.

Tað var entreprenørfe
lagið Kreton í Syðrugøtu, 
sum stóð fyri útgrevstri og 
planering, og tað er byggi
felagið KBH á Toftum, sum 
stendur fyri betong- og timb
urarbeiðnum.

Bygningurin hjá El-Tek
nik, sum skal brúkast til 
verkstað, goymslu, tekni
stovu og skrivstovu, er til
samans 300 fermetrar stórur. 

Gólv verður í einum parti 
av loftinum, men einki er 
gjørt av um, hvat – ella um 
nakað – verður gjørt her.

14 fólk í fyritøkuni
Jákup Tróndheim í Leirvík, 
sum er maðurin aftan fyri 
fyritøkuna El-Teknik, vísir 
á, at umstøðurnar í nýggja 

virkisbygninginum verða 
rættiliga góðar, harav verk
staður og vørugoymsla fara 
við meira enn helminginum 
av gólvvíddini. 

Ein partur verður inn
rættaður til teknistovu og 
skrivstovu.

Hjá El-Teknik starvast í 
løtuni 14 fólk.

Níggju ár eftir, at Jákup 
Tróndheim varð útbúgvin 
sum elektrikari og seinni 
sum el-instalatørur fór hann 

í 1991 undir egna el-fyritøku.
Í fyrstani húsaðist fyri

tøkan í egnum kjallara, og 
síðan 2002 hevur El-Teknik 
havt leigumál í kjallaranum 
á Sporamørk 8 í Leirvík. 

– Umstøðurnar í nýggju 
hølunum, sum ætlandi 
standa liðug tíðliga í heyst, 
verða í allar mátar nógv betri 
enn umstøðurnar nakrantíð 
hava verið áður, sigur Jákup 
Tróndheim.

Havt nógv arbeiði
Hjá El-Teknik hevur verið 
nógv at gera í longri tíð, og 
nú stóra framleiðsluvirkið 
hjá Bakkafrost er bygt á 
Glyvrum, hava fólk hjá fyri
tøkuni í Leirvík verið partur 
av el-arbeiðarunum. 

Jákup Tróndheim sigur, 
at nú er ikki nógv eftir at 
gera á Bakkafrost, men tað 
merkir ikki, at tey 14 fólkini 
hjá fyritøkni gerast arbeiðs
leys.

– Vit hava eisini el-in
stalatiónirnar í samband við 
byggingina av stóru smolt
støðini hjá Marine Harvest á 

Hellunum, og hetta arbeiðið 
verður helst liðugt í summar.

Eysturkommuna hevur 
seinastu árini gjørt íløgur 
í drekkivatnsskipanirnar í 
kommununi, og í løtuni verð
ur skipanin í Syðrugøtu upp
raðfest.

– Vit hava tikið okkum 
av fleiri uppgávum fyri 
kommunur í samband 
við drekkivatn, og vit eru 
eisini við í verkætlanini hjá 
Eysturkommunu í Syðru
gøtu, sum væntandi verður 
liðug í vikuni, sigur Jákup 
Tróndheim hjá El-Teknik í 
Leirvík.

Eisini viðlíkahald
Umframt hesar nevndu 
størru verkætlanir, tekur 
El-Teknik sær eisini av 
ymiskum størri og smærri 
arbeiðum fyri privat við
skiftafólk, fyritøkur og 
kommunur, og felagið tekur 
sær eisini av viðlíkahaldi 
av gjørdum skipanum og 
tænastuveitingum í hesum 
sambandi.

EL-TEKNIK FÆR 
NÚTÍMANS HØLIS
UMSTØÐUR Í LEIRVÍK
– Umstøðurnar í nýggju hølunum, sum væntandi standa liðug 
tíðliga í heyst, verða í allar mátar nógv betri enn umstøðurnar 
nakrantíð hava verið áður, sigur Jákup Tróndheim 

Tað er Sprotin, sum 
stendur fyri útgávuni av 
“Bláni á Reyðafelstindi”, 
og kápuna eigur Karin 
Maria Djurhuus. 

Í yrkingasavninum, 
sum telur 118 síður, eru 
nógvar yrkingar, og hetta 
er bara eitt av fleiri søvn
um hjá Christiani Fróða.

Sjálvur sigur høvund
urin í fororðunum, at 
flestu yrkingar í nýggj
asta savninum bera upp 
á rím, og hann heldur 
fyri, at vónandi fattast 
yrkingunum av hesi or
søk ikki góðsku í eygum 
lesarans.

– Grundin til skiftandi 
evnini í hesum yrkingum 

er kanska, at tær eru eldri 
og hava so at siga ligið og 
bíðað eftir at vera givnar 
út í bók. Yrkingarnar hava 
rúgvað seg upp gjøgnum 
tíðina, og eg havi ikki 
viljað hildið meg aftur við 
at geva tær út.

Høvundurin, Christian 
Fróði Ólason Djurhuus, 
heldur, at nøkur evni, 
sum eru at hóma í hesum 
yrkingasavni, eru eitt nú 
trúgv, vón og kærleiki, tó 
uttan at hetta hevur verið 
heilt tilætlað.

– Um tað hevur eydn
ast mær at lýsa hesi evni 
væl, kann áhugaði lesarin 
sjálvur meta um, sigur 
høvundurin.

TÍÐINDI

Yrkingasavn 
við trúgv, vón 
og kærleika

Umstøðurnar, sum El-Teknik fær við nýggja virkisbygninginum í Leirvík, kunnu ikki 
samanberast við tær hølisumstøður, sum felagið áður hevur havt
Mynd: Høgni W. Høgnesen

Jákup Tróndheim

Christian Fróði Ólason Djurhuus, 
sum er hósvíkingur, føddur 
í 1975, hevur aftur latið úr 
hondum nýtt yrkingasavn, 
sum hesaferð kallast 
“Bláni á Reyðafelstindi”

– Nøkur evni, sum eru at hóma í yrkingasavninum, 
eru eitt nú trúgv, vón og kærleiki, sigur 
høvundurin, Christian Fróði Ólason Djurhuus
Mynd: Vilmund Jacobsen


